Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

Սույն որոշման անհրաժեշտությունը պայմանավորված է 2018թ. ընթացքում պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների էլեկտրոնային առողջապահության համակարգին միացման վճարները սուբսիդավորման միջոցով մասնակի կամ ամբողջությամբ փոխհատուցելու հանգամանքով: Ընդ որում նախատեսվում է սուբսիդավորում կատարել հետևյալ համամասնություններով՝ 
· Երևան քաղաքի 100 մլն ՀՀ դրամը գերազանցող շրջանառություն ունեցող բոլոր հիվանդանոցներին` 50%,  
· Երևանի քաղաքի 100 մլն ՀՀ դրամը չգերազանցող շրջանառություն ունեցող և մարզային բոլոր հիվանդանոցներին`  70%, 
· սահմանամերձ և սահմանապահ հիվանդանոցներին, Երևանի և մարզային պոլիկլինիկակներին և գյուղական ամբուլատորիաներին` 100%:  
2. Ընթացիկ իրավիճակը և խնդիրները 
Համաձայն ՀՀ կառավարության 2017 թվականի հուլիսի 20-ի թիվ 866-Ն որոշման, ինչպես նաև ՀՀ կառավարության և «Էլեկտրոնային առողջապահության ազգային օպերատոր» ՓԲԸ-ի միջև կնքված հան​րա​յին ծառա​յությունների մատուցման ենթակառուցվածքներ տրամադրելու վերա​բերյալ կոնցեսիայի պայմանագրի հավելվածի հաստատվել է էլեկտրոնային առողջապահության համակարգին միացման վճարները, որոնց հիման վրա, վերը նշված պայմանների կիրառմամբ և հաշվի առնելով 2017 թվականի սեպտեմբեր-դեկտեմբեր և 2018 թվականի առաջին եռամսյակի փաստացի ծախսերը՝ 2018թ. սուբսիդավորման ենթակա ընդհանուր կանխատեսվող գումարը կազմում է 504,577.5 հազար դրամ։ Նշված գումարից 203,116.5 հազար դրամը փաստացի հատկացվել է ՀՀ կառավարության 2018 թվականի մարտի 15-ի թիվ N 270-Ն որոշմամբ, իսկ մնացած 301,461.0 հազար դրամն առաջարկվում է հատկացնել սույն որոշմամբ: Ընդ որում, հիմք ընդունելով ՀՀ կառավարության 2018 թվականի մարտի 15-ի թիվ N 270-Ն որոշումը՝ ՀՀ առողջապահության նախարարության աշխատակազմի ղեկավարի 2018 թվականի մարտի 27-ի թիվ N801-Ա հրամանով հաստատվել է 2018 թվականի պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների՝ էլեկտրոնային առողջապահության համակարգին միացման վճարները փոխհատուցելու նպատակով սուբսիդիա ստացող կազմակերպությունների ցանկը, որը կցվում է։ Հարկ է նշել նաև, որ էլեկտրոնային առողջապահության համակարգի ներդրմանը զուգահեռ համակարգում ավելացել են օգտագետերի քանակը և փաստացի կցագրված բնակչության քանակները՝ հատկապես բնակչության պետական ռեգիստրի հետ ինտեգրման ժամանակ խնդրահարույց անձնական տվյալներ ունեցող քաղաքացիների տվյալների շտկմամբ պայմանավորված։ Վերջինս հանգեցրել է կազմակերպությունների կողմից էլեկտրոնային առողջապահության համակարգին միացման միջին ամսական ծախսի աճին։ 2018 թվականի 7 ամիսների ծախսերի փոխհատուցման հաշվարկման համար հիմք են ծառայել 2018 թվականի մարտի 27-ի թիվ N801-Ա հրամանով սահմանված ցանկում ներառված կազմակերպություններին՝ փաստացի դուրս գրված վերջին 7 ամիսների հաշվիները։ Հաշվարկները կցվում են։

Առողջապահական կազմակերպություններին նշված գումարը սուբսիդավորելու նպատակով անհրաժեշտություն է առաջացել կատարել ՀՀ 2018թ. պետական բյուջեի «Առողջապահություն» բաժնի ծրագրերի վերաբաշխում. Մասնավորապես.

«Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագիր.  ՀՀ առողջապահության նախարարության կողմից ամփոփվել են 2018 թվականի 1-ին եռամսյակի Ք.Երևանի և ՀՀ մարզերի կենտրոնացված կարգով տրամադրվող դեղերի հաշվետվությունները, ուսումնասիրվել են ՀՀ ԱՆ «Մարդասիրական օգնության հանրապետական կենտրոն» ՊՈԱԿ-ում առկա մնացորդները: Արդյունքում, էրիտրոպոէտին բետտա դեղի 22397 հատ չօգտագործված քանակի 117, 262.1 հազ.դրամի գումարի չափով  ծրագրի ընդհանուր գումարը նվազեցնել:  
«Տուբերկուլյոզի բժշկական օգնության ծառայություններ» և «Տուբերկուլյոզի դեմ պայքարի ազգային ծրագրի համակարգման ծառայություններ» ծրագրեր. ՀՀ ԱՆ «Տուբերկուլյոզի դեմ պայքարի ազգային կենտրոն» ՊՈԱԿ-ի  եկամուտների և ծախսերի հաստատված նախահաշվների համաձայն վերջինիս 2018թ. պայմանագրային գումարները նվազեցվել են` պահպանման ծախսերի կրճատման և 2017 թվականի ավարտին իրականացված օպտիմալացման ծրագրի շնորհիվ: Վերջինով պայմանավորված՝ առաջարկվում է նշված ծրագրերի գումարները նվազեցնել համապատասխանաբար 73,000.0 հազար ՀՀ դրամ և 23,698.1 հազար ՀՀ դրամ գումարներով:

«Հոգեկան և նարկոլոգիական հիվանդների բժշկական օգնության ծառայություններ» ծրագիր. Ծրագրում չօգտագործված գումարների առկայությունը պայմանավորված է  հոգեբուժական և նարկոլոգիական ծառայություններ մատուցող կազմակերպությունների մարդկային և նյութական ռեսուրսների օպտիմալացմամբ և փաստացի կնքված պայմանագրերով։ Արդյունքում, առաջարկվում է ծրագրի ընդհանուր միջոցները նվազեցնել 87,500.8 հազար ՀՀ դրամով:
3. Կարգավորման նպատակը և բնույթը
Սույն որոշումով նախատեսվում է ՀՀ 2018թ. պետական բյուջեի «Առողջապահություն» բաժնի «Իմունականխարգելման ազգային ծրագրի» շրջանակներում կանխատեսվող թերակատարումները վերաբաշխել` էլեկտրոնային առողջապահության համակարգին միացման վճարները սուբսիդավորելու համար: 

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական բաժնի կողմից:
5. Ակնկալվող արդյունքը

2018թ. ընթացքում պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպությունների էլեկտրոնային առողջապահության համակարգին միացման վճարների սուբսիդավորում: 
